
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

 

PERKARA : 4(B)(XVII)9 

  

SOALAN BERTULIS OLEH AHLI KAWASAN BERTAM  
YB. KHALIQ MEHTAB BIN MOHD ISHAQ 
 

9.   Apakah tindakan kerajaan dalam menangani isu pelarian Rohingya 
di kawasan Bertam. Ianya semakin menjadi kudis dengan kehadiran 
pengemis kanak-kanak yang merayau-rayau di kawasan pasar 
malam. Apakah status mereka ini dan adakah mereka mendapat 
perlindungan istimewa hingga tiada siapa yang boleh mengambil 
tindakan? 
 

 

 

JAWAPAN OLEH Y.A.B. KETUA MENTERI 
 

9.   Sememangnya tidak dapat dinafikan terdapat beberapa buah 
perkampungan di Kawasan Bertam yang didiami oleh komuniti 
Rohingnya yang mana rata-rata mereka berstatus pelarian 
menggunakan kad United Nations High Commissioner for Refugees 
(UNHCR) bagi membolehkan mereka tinggal sementara di negara 
ini atas ihsan, sementara menunggu UNCHR mengusahakan 
penempatan baru di negara ketiga.  

Secara dasarnya boleh dikatakan tiada sebarang perlindungan 
istimewa yang diberikan kepada etnik berkenaan terutama yang 
memiliki kad UNCHR dimana mereka dibenarkan bebas bergerak di 
negara ini, mengamalkan budaya dan kepercayaan masing-masing. 
Ini juga atas dasar menghormati permintaan UNCHR untuk tidak 
menangkap mana-mana individu pemegang kad UNCHR ataupun 
meletakkan mereka di pusat-pusat tahanan imigresen melainkan 

melakukan salah laku jenayah serta pelanggaran undang-undang 
Malaysia.  

Walau bagaimanapun, mana-mana etnik Rohingnya yang tidak 
mempunyai dokumen khasnya kad UNCHR tindakan tetap diambil 
dibawah peruntukan undang-undang berdasarkan Akta Imigresen 
atas kesalahan tinggal dan berada di Malaysia tanpa pas atau permit 
yang sah dibawah seksyen 6 (3) Akta Imigresen 1959/63 (Akta 155) 
iaitu pelanggaran seksyen 6(1) (c) akta yang sama. 

 


